1. ƏMƏK BAZARININ ƏSAS SOSİAL-İQTİSADİ GÖSTƏRİCİLƏRİ

Metodoloji izahlar
Bölmədə əhalinin sayı, orta aylıq nominal əmək haqqı, işçi qüvvəsi haqqında və sair məlumatlar öz əksini tapmışdır( 

Əhali haqqında məlumatların əldə edilməsi üçün ilk mənbə əhalinin siyahıyaalınmalarıdır.

Əhalinin sayının cari hesablanması əhalinin son siyahıyaalınmasının yekunları əsasında aparılmış və hər il bu ərazidə doğulanların və daimi yaşamaq üçün gələnlərin sayı əhalinin sayına əlavə edilmiş, ölənlərin və bu ərazidən köçənlərin sayı isə əhalinin sayından çıxılmışdır. 2019-cu ildə keçirilmiş əhalinin son siyahıyaalınmasının yekun məlumatları əsasında siyahıyaalmadan sonrakı dövrlər üzrə əhalinin sayı və strukturunda, eləcə də bəzi nisbi göstəricilərdə müvafiq dəqiqləşdirmələr aparılmışdır.

Əmək qabiliyyətli yaşda olanlar – 2005-ci ildə - kişilər 15-61, qadınlar 15-56 yaşda; 2010-cu ildə - kişilər 15-61,5, qadınlar 15-56,5 yaşda; 2013-cü ildə -  kişilər 15-62, qadınlar 15-58 yaşda; 2014-cü ildə - kişilər 15-62, qadınlar 15-58,5 yaşda; 2015-2016-cı illərdə - kişilər 15-62, qadınlar 15-59 yaşda; 2017-ci ildə - kişilər 15-62,5, qadınlar 15-59,5 yaşda; 2018-ci ildə - kişilər 15-63, qadınlar 15-60 yaşda; 2019-cu ildə - kişilər 15-63,5, qadınlar 15-60,5 yaşda; 2020-ci ildə - kişilər 15-64, qadınlar 15-61 yaşda; 2021-ci ildə - kişilər 15-64, qadınlar 15-61,5 yaşda, 2022-ci ildə - kişilər 15-64, qadınlar 15-62 yaşda.

